
 
 
 
 
 
 
 

 

Cuira, ils 11 da november 2026 
 

Communicaziun a las medias 
 
 
 
 

Co duvrar ina lingua senza discriminaziun en texts litterars? 

Venderdi, ils 11 da december 2026, envidan la Lia Rumantscha e la Chasa da la translaziun 

Looren al sedeschavel lavuratori «Traversadas litteraras». Il lavuratori sa deditgescha a la 

lingua senza discriminaziun en texts litterars. Il lavuratori ha lieu en la Chasa Rumantscha a 

Cuira. 

L'avantmezdi intermediescha la spezialista per sensitivity reading Victoria Linnea 
enconuschientschas e pretaisas da basa per il diever d’ina lingua senza discriminaziun. Las 
participantas ed ils participants emprendan d’enconuscher pussaivladads per includer la 
diversitad en texts litterars, sa confruntan cun las sfidas en connex cun l’elavuraziun dals 
caracters e la contextualisaziun da l’istorgia e sa dumondan, nua ch’igl è da far spezialmain 
attenziun a nivel dals pleds. Il suentermezdi dat Laura Decurtins, linguista da la Lia 
Rumantscha, in’invista en la lavur da rediger pleds ed expressiuns discriminantas en il Pledari 
Grond. Ella preschenta il mussavia per la lingua inclusiva rumantscha ch’exista gia e renda 
attent a glossaris da lingua senza discriminaziun en autras linguas. Suenter discutan las 
participantas ed ils participants ils exempels e las propostas ch’ellas ed els han preparà. 

Annunzia 

Las «Traversadas litteraras» vegnan sustegnidas da la Fundaziun svizra per la cultura Pro 
Helvetia e sa drizzan a persunas activas sin il champ da la litteratura cun u senza experientscha 
da publitgar. L'annunzia è pussaivla fin ils 29 da november 2026 per e-mail ad: 
info@rumantsch.ch. Il lavuratori ed il gentar èn gratuits; ils custs da viadi surpiglian las 
participantas ed ils participants. 
 
 
 
«Traversadas litteraras» 

Venderdi, ils 11 da december 2026, da las 10:00 fin las 17:00 

Lia Rumantscha, Via da la Plessur 47, Cuira  

Ulteriuras infurmaziuns: www.liarumantscha.ch 

http://www.liarumantscha.ch/

